
Komunikado 
 

Willemstad, 23 yüli 2024 
 
Willemstad : Ofisina Sentral di Statistik (CBS) ta presentá riba su wèpsait un publikashon nobo 

titulá “Verkenning van gender verschillen in het onderwijs op Curaçao” "Verkenning van 

genderschillen in het onderwijs op Curaçao".  

 

E publikashon aki ta duna un kontesta na e siguiente pregunta: “Te ki grado tin diferensianan na 

Kòrsou, entre mucha hòmber i mucha muhé den nivel i direkshon di e edukashon ku nan ta 

sigui?”. Ta trata di enseñansa(speshal) di fundeshi, enseñansa sekundario, enseñansa profeshonal 

avansá i enseñansa akadémiko sientífiko na Kòrsou.  

 

Dor di analisá e data di senso, por deskubrí si tin diferensianan signifikante den e karera 

edukativo di mucha hòmber i mucha muhé.  

 

Algun punto di importansia: 

 

1. For di dato di senso 2023 ta mustra ku tin un desigualdat signifikante di género den 

enseñansa speshal na Kòrsou; mucha hòmber ta hopi mas tantu representá ku mucha 

muhé.  

 

2. Tantu den VSBO komo den HAVO/VWO, mucha hòmber i mucha muhé ta destribuí 

di forma desigual riba e sektornan i profilnan. E alumno ta hasi eskoho spesífiko di 

akuerdo ku su sekso.  

 

3. Den enseñansa profeshonal avansá i enseñansa akadémiko sientífiko, e diferensha den 

e kantidat di hòmber i muhé ta grandi. Hopi mas hende muhé ta tuma parti na e nivel 

di enseñansa aki. E tendensia ta kontinuá: mas teorétiko e estudionan ta, mas hende 

muhé, ku ya ta partisipá den enseñansa avansá, ta sigui’é. 

CBS ta spera ku e informashon tokante e diferensianan di género den e publikashon aki ta duna 

motibu pa hasi investigashon adishonal pa haña sa e kousanan di esaki.  

 

Pa mas informashon i pa baha e rapòrt kompleto, por bishitá nos website na www.cbs.cw. 


